
<<Գնման գործընթաց կազմակերպելու մասին >> ՀՀ կառավարության որոշման 
ընդունման անհրաժեշտության վերաբերյալ

       ՀՀ 2011թ. մադահամարի կազմակերպման գործառույթների իրականացման նպատակով <<ՀՀ կառավարության պահուստային ֆոնդ>> ծրագրի շրջանակում Հայաստանի Հանրապետության կառավարության կողմից   ՀՀ  ազգային  վիճակագրական  ծառայությանը (ՀՀ ԱՎԾ)  տրամադրվել է 100.0 մլն. ՀՀ դրամ, որից 64.9 մլն. ՀՀ դրամը նախատեսվել է հաշվարարների պայուսակների ձեռքբերման համար:    
 
Վերոհիշյալ գումարի շրջանակում նախատեսված պայուսակների ձեռքբերումը պայմանավորված է կոնկրետ ժամկետներով, մասնավորապես պայուսակների գնման ժամկետը սահմանված է  մինչև  2011թ. սեպտեմբերի 15-ը: Գնումը իրականացնելու համար ՀՀ ԱՎԾ կողմից պայուսակների ձեռքբերման նպատակով հայտարարվել էր բաց ընթացակարգ, որի արդյունքում պայմանագիր չի կնքվել և բաց ընթացակարգը հայտարարվել է չկայացած:

 Առանց հայտարարությունը նախապես հրապարակելու բանակցային ընթացակարգի ընտրությունը պայմանավորված է գնումը անհետաձգելի համարելու հանգամանքով և ժամկետի առումով գնման այլ ձևերով իրականացնելու անհնարինությամբ:

Տ ե ղ ե կ ա ն ք
<<Գնման գործընթաց կազմակերպելու մասին >> ՀՀ կառավարության որոշման
ընդունման կապակցությամբ այլ իրավական ակտերում փոփոխության
անհրաժեշտության վերաբերյալ
ՀՀ կառավարության վերը նշված որոշման ընդունումը այլ իրավական ակտերի ընդունման կամ իրավական ակտերում փոփոխություններ կատարելու անհրաժեշտություն չի առաջացնում:

Տ ե ղ ե կ ա ն ք
<<Գնման գործընթաց կազմակերպելու մասին >> ՀՀ կառավարության որոշման ընդունման կապակցությամբ պետա​կան բյուջեի եկամուտ​ներում և ծախսերում փոփոխություններ նախատեսելու վերաբերյալ
ՀՀ կառավարության վերը նշված որոշման ընդունումը պետա​կան բյուջեի եկամուտ​ներում ավելացում և պակասեցում չի առաջացնում:
Տ ե ղ ե կ ա ն ք

<<Գնման գործընթաց կազմակերպելու մասին >> ՀՀ կառավարության որոշման ընդունման կապակցությամբ ակնկալվող արդյունքների վերաբերյալ

        ՀՀ 2011թ. մարդահամարի  իրականացումն ապահովելու համար անհրաժեշտ ապրանքների ձեռքբերում:
